
ВЯЛІКІ КНІЖНЫ
ПЕРАЕЗД

Кніжкі створаны для таго,
каб іх чыталі! Гэты факт ві-
давочны і аспрэчваць яго не
мае сэнсу. Калі працягваць
лагічны ланцужок, то можна
вывесці наступнае: кніжкі
трэба недзе захоўваць. Ме-
навіта для гэтага калісьці ро-
зум чалавечы прыдумаў біб-
ліятэку.

А яны, бібліятэкі, бываць
розныя: маленькія ці вялікія, га-
радскія ці вясковыя, утульныя
ці не вельмі, новыя ці старыя.
ЁСЦЬ у нашай сталіцы бібліятэ-
ка, якая дакладна адпавядае
апошнім характарыстыкам. На-
цыянальная. Сёння ў нас ёсць
і старая, і новая Нацыянальная
бібліятэка. Не ў сэнсе — дзве
бібліятэкі як структурныя адзін-
кі, а два будынкі. Некаторыя
кніжкі «жывуць» ужо ў новай
бібліятэцы, а іншыя толькі рЬіх-
туюцца да пераезду.

Неяк наконт пераезду давя-
лося пагутарыць з дырэктарам
Нацыянальнай бібліятэкі Рама-
нам Матульскім. Ён, дбайны
гаспадар, мне расказваў пра
тое, як кніжкі рыхтуюцца да пе-
раезду: маўляў, нашы супра-
цоўнікі вельмі беражліва ста-
вяцца да кожнай, упакоўваюць
яе, каб ніякім чынам ніводны
экзэмпляр «нацыянальнага ба-
гацця» не быў пашкоджаны. А
дапамагаюць ім у гэтай адказ-
най справе студэнты Беларус-
кага дзяржаўнага універсітэта
культуры і мастацтваў.

— Валанцёрскі атрад быў
створаны па ініцыятыве наша-
га універсітэта, а таксама Бе-
ларускага рэспубліканскага
оаюза моладзі і Нацыянальнай
бібліятэкі, — расказвае сту-
дзнтка гэтай творчай ВНУ, ак-
тывістка, отаршыня «Штаба
працоўных спраў» Кацярына
Мароз. — Атрад называецца
«Архіварыус». Стварылі мы
яго для таго, каб дапамагаць
Нацыянальнай бібліятэцы ў
падрыхтоўцы да пераезду. і
кансервацыі яе асноўных фон-
даў.

Заўважу, што першапачат-
кова для працаўладкавання
бібліятэка папрасіла толькі 20
чалавек. А ва універсітэце доб-
раахвотнікаў набралася на 5
чалавек больш — чым, канеш-
не, у Нацыянальнай былі зада-
волены. Чым абумоўлена та-
кое імкненне? Можа, раманты-
кай — не ў кожнага сёння ёсць
магчымасць трапіць у «святая
святых» — кнігасховішча На-
цыянальнай бібліятэкі Рэспуб-
лікі Беларусь і ўласнымі рука-
мі «ўпакаваць» тую ці іншую
кнігу, што існуе ў адзінкавым эк-
зэмпляры...

— Я хачу адзначыць, — пра-
цягвае Кацярына Мароз, —
што ўсе нашы студэнты на гэ-
тай рабоце паказалі сябе прос-
та выдатна, яны вельмі стара-
ліся! А працаваць ў сховішчы
было складана. Што ж, вялікі
дзякуй усім за гэта!

